
VADS, Mimos Meterai Pakatan Untuk Bangunkan 

Platform Khidmat Cloud Computing

KUALA LUMPUR, 1 Julai (Bernama) -- VADS Bhd, anak syarikat milik penuh 

Telekom Malaysia Bhd, memeterai perjanjian pakatan teknologi dengan 

Mimos Bhd untuk membangunkan platform pengaturan terperinci untuk 

perkhidmatan VADS Cloud Computing. 

 

Ketua Pegawai Eksekutifnya Ghazali Omar berkata melalui penjanjian itu, 

VADS menjadi penyedia cloud pertama Malaysia untuk bekerjasama 

dengan penyedia teknologi tempatan. 

 

"Ia juga syarikat telekomunikasi Malaysia pertama untuk menawarkan 

perkhidmatan cloud tiga peringkat yang menyeluruh dan teknologi 

infrastruktur cloud neutral," katanya. 

 

Ghazali berkata demikian kepada pemberita selepas pemeteraian 

perjanjian kerjasama itu di sini Jumaat. 

 

Beliau berkata kerjasama itu merupakan sebahagian daripada usaha VADS 

untuk meningkatkan perkhidmatan komunikasi dan teknologi yang 

diurusnya ke tahap lebih tinggi dengan hanya tidak menguruskan pusat 

tetapi juga menyediakan penyelesaian utama yang cekap, menjimatkan 

kos dan boleh diharapkan. 

 

"Perkongsian bestari ini akan membolehkan VADS menawarkan suite yang 

komprehensif bagi perkhidmatan cloud kepada kerajaan, syarikat serta 

usahawan kecil dan sederhana untuk memanfaatkan teknologi pengaturan 

terperinci Mimos," katanya. 

 

-- BERNAMA 

 

Kami menyediakan langganan   
berita melalui perkhidmatan Newswire. 

